
GOUVÈNÈ SOULIYE REDIKSON ESPEKTAKILÈ NAN TAN DATANT NAN DMW  

 

Tan datant an mwayèn 30 minit nan biwo yo eta ap dirije, redwi de 72 minit nan 2013 

 

Gouvènè Andrew M. Cuomo jodia te souliye yon rediksyon espektakilè nan tan datant nan biwo yo nan 

Depatman Motè Veyikil Eta New York. Nan septanm 2014, mwayèn tan datant lan nan biwo yo eta ap 

dirije te redwi a 30 minit - desann de yon mwayèn 72 minit nan mas 2013. Sa a reprezante yon 

diminisyon de 58 pousan nan tan datan kliyan yo, e sa te akonpli grasa Inisyativ Sèvis Kliyan DMV, sa 

ajans lan te kòmanse sou demann Gouvènè Cuomo nan 2012.  

 

“Administrasyon nou an te pran yon wòl aktif nan amelyore sèvis kliyan DMV, e dènye chif yo montre 

gran pa ke nou te fè pandan dènye ane yo,” Gouvènè Cuomo te deklare. “Soti nan senplifye kèk nan 

sèvis obligatwa ki pi komen yo pou ogmante itilizasyon teknoloji, nou te fè eksperyans kliyan vin pi rapid 

ak fasil pou plizyè milyon Nouyòkè.” 

 

Inisyativ Sèvis Kliyan DMV te yon pwosesis dezan ki gen ladan plizyè eleman enpòtan. DMV te mete sou 

pye yon sistèm rezèvasyon pou tout kliyan yo rezève yon jou ak lè ki bon pou yo san yo pa rete tann. Lòt 

amelyorasyon gen ladan pwolonje lè biwo yo, nouvo teknoloji nan sant dapèl pou ekspedye 4.5 milyon 

apèl yo te resevwa chak ane, epi afekte anpwlaye yo pou resevwa kliyan yo lè yo rive nan biwo DMV yo 

nan fason pou asire yo ka efikasman navige nan biwo a ak dokiman yo bezwen yo.  

 

Egalman, nan kad inisyativ sa a, yo te etabli yon “rejis vizyon” ki pèmèt kliyan yo genyen rezilta egzamen 

zye ki nesesè ke doktè zye yo transmèt elektwonikman bay DMV. Apre yo fin transmèt rezilta yo, kliyan 

ka renouvle lisans chofè l sou entènèt san li pa bezwen vizite yon biwo DMV.  

 

Sitwèb DMV a te egalman repanse nan kad inisyativ Sèvis Kliyan. Sitwèb repanse a, te lanse nan fevriye 

2014, amelyore aparans ak kontni sitwèb la epi konsantre spesyalman sou ogmante eksperyans mobil.  

 

Nan 2014, DMV te genyen 28 milyon vizit nan sitwèb la, yon ogmantasyon apeprè yon milyon sou ane 

2013. Men pandanke kantite vizitè sitwèb la ap ogmante, sit ki repanse a te bay tou mwens paj pou 

itilizatè yo klike, endike ke kliyan yo anmezi pou jwenn enfòmasyon yap chèche a nan mwens tan. 

Espesyalman, kantite paj kliyan yo klike pa vizit te redwi de 6.25 paj pa vizit nan desanm 2013 a 3.45 paj 

pa vizit nan desanm 2014. Yo te fè plis pase 5.5 milyon tranzaksyon sou entènèt ane pase.  

 

Yo te mete kontwa nan pifò biwo DMV yo pou pèmèt kliyan yo trete pwòp renouvèlman imatrikilasyon 

ak ranplasman, lisans chofè ak renouvèlman ak ranplasman ID ki pa chofè, ranplasman pèmi, chanjman 

adrès ak demann dosye lisans chofè.  

